
Wabak covid-19 kini melanda di negara kita dan turut
memberi kesan kepada negara-negara lain di seluruh dunia.
Coronavirus atau dikenali sebagai covid-19 dilihat semakin
menular dan menjadi isu utama negara yang perlu
ditanggani sehabis mungkin oleh masyarakat di Malaysia.
Virus ini sangat mudah berjangkit dan tersebar secara
langsung dari individu ke individu melalui titisan dari saluran
pernafasan yang keluar apabila bercakap, batuk atau bersin.
Kadar kebolehjangkitan yang tinggi melalui orientasi yang
sedemikian perlu dibendung dengan mengamalkan pelbagai
prosedur kesihatan yang telah diwujudkan oleh badan
berwaijib. Hanya kita sahaja sebagai masyarakat yang perlu
ada kewarasan diri dalam membuat justifikasi yang wajar
dalam apa jua tindak tanduk atau aktiviti yang ingin
dilakukan pada masa kini. Biarpun kehidupan kita makin
terbatas tetapi apa yang lebih penting di sini seboleh-
bolehnya kita tersimpang jauh dari dijangkiti selagi kita
masih mematuhi prosedur-prosedur amalan kesihatan
yang digariskan oleh kerajaan sebaik mungkin.

Penularan virus covid-19 turut mempengaruhi pengkarya
dalam menghasilkan pendekatan seni yang baru dalam
karya. Pengkarya telah memilih untuk menjadikan struktur
virus covid-19 sebagai subjek kajian demi memberi
kesedaran kepada rakyat bahawa coronavirus adalah
merupakan sesuatu yang berbahaya dan kini telah hampir
setahun kita “dijajah” oleh virus tersebut. Penekanan
terhadap elemen warna sangat penting pada arca ini.

Setiap unsur warna memiliki maksud yang tersendiri oleh itu
pemilihan warna amat penting dalam sesebuah karya seni.
Pengkarya telah memilih untuk memaparkan paduan warna
hitam, merah dan putih sebagai sebahagian interpretasi
karya. Hal ini kerana takrifan warna hitam boleh didefinisikan
sebagai warna yang bersisi subjektif dan memberikan
gambaran tentang kemisterian virus tersebut yang tiba-tiba
muncul dan menular. Warna merah pula merupakan tanda

perlunya berwaspada setiap masa akan bahayanya Covid-19
ini. Akhir sekali warna putih turut dijadikan pilihan di mana
kelebihannya adalah lebih mendasarkan untuk mengurangi
rasa takut ataupun rasa gusar dan mencipta ketenangan.
Oleh itu warna putih dapat ditakrifkan sebagai memberi
gambaran bahawa masih ada lagi harapan untuk menghalang
wabak covid-19 ini daripada terus melanda negara kita iaitu
dengan mematuhi peraturan yang telah ditetapkan oleh
pemimpin-pemimpin negara.

Pembentukan arca ini juga turut mengalami pelbagai proses
asas yang rumit. Awalannya dimulai dengan pembentukan
sfera untuk mentakrif struktur virus covid-19 melalui
gabungan pelbagai media utama yang berasaskan kertas.
Kertas dilekatkan secara rawak melalui pelbagai saiz
cebisan kerana ianya akan memberikan kesan tekstur
seperti permukaan yang merekah. Pengkarya juga telah
membahagi dua bahagian pada arca ini. Bahagian kiri yang
kelihatan bertekstur geometrik dengan aplikasi potongan-
potongan mounting board. Manakala di bahagian kanan pula
dipenuhi dengan kertas yang keras dan bergulung beberapa
kali untuk memberikan visual yang kontra. Arca ini digarap
sedemikian rupa demi untuk memberikan satu olahan seni
yang baru dalam mengapresiasi struktur virus covid-19
dalam pendekatan visual yang berbeza. Biarpun arca ini
distailisasikan pada bentuk seni yang baru namun
takrifannya masih kekal dalam mengungkapkan maksud
yang lebih terperinci terhadap sifat sebenar virus yang
sangat mengerikan insan-insan di dunia ketika ini dan
begitu subjektif untuk dibincangkan.

Umum sudah sedia maklum akan bahayanya covid-19 ini
namun janganlah kita menjadi “seperti katak di bawah
tempurung” yang tidak mengambil peduli akan kesan dan
akibatnya pada orang lain jika kita masih melanggar segala
peraturan dan prosedur kesihatan yang telah ditetapkan.
Memandang entengnya hal ini akan memberikan kesan
negatif kepada semua. Menyedari hakikat di atas, dengan
ini diharapkan agar kita sebagai rakyat Malaysia wajib
bekerjasama dalam menanganiisu ini dari terus menular
dengan mematuhi segala peraturan yang telah ditetapkan
oleh kerajaan demi mengembalikan keharmonian yang
sudah tidak lagi dirasai selama ini.

